
Adamo ngampila nhwana mundo 
liina lyake “Hawa,” nhwalo akibha 
majhe jwa bhando bhoha. 



Lijhoka likibha likalamwike hake 
kuipeta inyama yoha yukumanyahe 
ipanginwe na Chapanga. 
Ngilinongolila mwikeghe, “Bho, 
chakaka Chapanga anongilii 
mangalyengana jhe uhohe gwa 
nkongo ghoghoha kubhoka 
mukijhongo?”



Mwikeghe 
palijhangwila lijhoka 
lela, “Tuhoto kulyegha 
uhohe gwa nkongo 
ghoghoha ghubhii mukijhongo, nambo 
Chapanga atulobholile, ‘Twangalye jhe 
uhohe gwa nkongo ghubhii panakate jha 
kijhongo hilu kukamula, 
anda tutei yene natutenda 
kuwegha.’ ”



Lijhoka 
ngannobholila 
mwikeghe jhola, 
“Chakaka miwe ng’o. 
Chapanga ilonge yene nhwalo akamanye 
kubhehe anda nnile uhohe gwa nkongo 
gwenio miho ghino naghayekulilwa na 
mangotamwe namma ngita 
Chapanga 
naumanyangana 
ghambone na 
                ghanganandela.” 



Mwikeghe jhola palolikiya uhohe gwa 
nkongo gwenio unoghii kwa kulyegha 
na ihalalii pamiho, ngaholila kubhehe 
yambone kubhehe na malango. Yene 
ngatongwila uhohe ngalila na 
ngampila ungana 
mundo na jwenio 
hele ngalila. 



Papa miho ghabhe pighayekuka, 
ndi pibhamanyita kubhehe bhabhii 
makengele, ku yene pibhalokita 
mahamba gha nkongo ghukemwa 
ntine nu kuwala.



Nambo Bhambo Chapanga 
ngankemita munalome jwenio, “Adamo mmii 
koo?” Jwenio pajhangwila, “Nyoina luindo 
ntyangita mukijhongo ndeila kujhoghopa 
nganyobhita, nhwalo mii makengele.”



Bhambo Chapanga pankonyita, 
“Mwe, ghane jwannobholile mmii 
makengele? Amu nnile uhohe 
ghuninkanikiya nkoto kulye ghola?”



Munalome jwenio pajhangwila, “Mwikeghe 
jhumbila abhehe pamonga na nenga 
ngambekiya uhohe gwa nkongo gwenio na 
nenga nganila.” Pena, Bhambo Chapanga 
ngankonyita mwikeghe jwenio, “Mwe, 
nhwalo gwa nike ntei yene?” Mwikeghe 
pajhangwila, “Lijhoka lindehi 
kungolowa na nenga nganila.” 



Bhahe, Bhambo Chapanga 
ngammengita Adamo abhoke 
pa Edene na ajhende akaleme 
mulundope kwahembukile. 



Pajhomolila 
                   kubhengwa Adamo, Bhambo 
Chapanga ngabhekita nnonda jhuna 
upanga gwa mwotu ghuutema kone 
na kone upande ghulihumii lyobha 
gwa kijhongo chenio cha Edene 
ailonde ndela 
jhijhenda 
kunkongo gwa 
ughome. 



Bhahe, Adamo ngagholwika na nhwanamundo Hawa, 
jwenio ngabhila na ndumbo, ngampapita mwana 
Kaine. Hawa palongila, “Mbapite mwana munalome 
kukujhangatilwa na Chapanga.”



Kubhoke peniya, ngapapita mwana jhonge munalome 
unnung'una mundo jwakemitwa Abele. Abele akibha 
nkoleka inyama nambo Kaine ateila kulema. 



Pughapetita ghena, Kaine ngampikiya Bhambo 
Chapanga chadaka kuhumii mu mahuno ghake 
gha mung'onda, na jwenie Abele hele 
ngampiikiya Chapanga jhumo jha 
mambelele ghake kubhoke mwibheluko 
yukutumbula na ngampiikiya 
Chapanga chehemo jha nyama 
jhihatite. 



Bhambo Chapanga nganyekitila Abele na litambiko 
lyake, nambo kwa Kaine akanyekiti jhe hilu 
litambiko lyake. Ku yene Kaine 
ajhakubhehe na lilaka hake na kumiho 
kwake kujhakutwele ngenja. 



Bhahe, Kaine ngannobholela unung'unamundo, “Tijha 
ku nng'onda,” pibhakibha kwenio kunng'onda, Kaine 
ngankomita unung'unamundo.



Bhambo Chapanga pankonyita Kaine, “Unung'una 
gwino Abele abhiikoo? Kaine pajhangwila, Ne manyii 
jhe, Bho, ne nalonda jwa unung'una gwango?”



Peniya, Kaine ngabhokita palonge jha 
Chapanga ngajhenda kutama ku kilambo cha Node, 
kilambo cha Node mana jhake kutyangatyanga kwa 
upande ghulihumii lyobha mwa Edene.



Adamo ngagholwika kabhele na nhwanamundo Hawa, 
na ngapapita mwana munalome ngakemita liina lyake 
Sete mana ghake alongila, “Chapanga 
ambekii jhonge mwana chehemo jha Abele, 
jwakomitwe na Kaine.” 



Kubhoke pala pabhelwika Sete, Adamo ngatamita 
yaka henge miya nane, ngapapita yana henge inalome 
na ikeghe. Yaka yoha yatamita gwa Adamo 
ikibha miya ticha na chelechine, peniya, 
ngajhomwika. 



Chapanga palolita bhando bhitenda kila 
namuna jha uhakaho pannema, na 
palolita kila lyawachii mundo umwojho 
lyanganandela tugha machiko 
ghoha, . . . 



. . . Chapanga ngabhila na 
ungolongonde hake umwojho 
gwake kukumpangana mundo 
pannema, Chapanga ngakokolika 
hake umwojho gwake. 



Bhambo Chapanga palongila, 
“Nanakomelekeya njwe bhando 
bhumbangine pannema, bhando 
na inyama yukumanyahe na inyama 
ikwabha na ijhune yukunane. 
Mbaha nganiipangine 
jhe pannema.” 



Nambo Nuho ngajheketilwa palonge jha 
Chapanga. Nuho akibha na yana itato 
inalome Shemu na Amu na Yafete. 



2 60

Kwa nhwalo Chapanga akapahile 
hake bhando bha pannema, ade 

ajhakummoha Mwana jwa kanjika, 
kila mundo jwanyeketela akotoka 

kuhobha, nambo abhaha na 
ughome gwa machiko ghoha 

ghangapeta. 



Akalome 3:23 nhwalo bhando bhoha bhatehi uhakaho na 
kupongokewa na ung'alicho gwa Chapanga. 

Akalome 6:23 Nhwalo malepo gha uhakaho ndi kuwegha, 
nambo hupo jha Chapanga ndi ughome gwa machiko 

ghoha ghangapeta kwa kulombana na Kilichitu 
Yecho, Bhambo gwito.

Akaebulaniya 9:27 Ngita hela, kila mundo paihwe mala 
jhimo, peniya ihadabulwa na Chapanga, 

Epecho 2:8,9 Nhwalo, kwa umbone gwa Chapanga 
mangota nkombwilwe kwa ndela jha kihobholelo. Kilebhe 
chenie chi nhwalo gwa kughagha kwinojhe, nambo ndi 

hupo jha Chapanga. Ihumii muitendwa hinojhe, kwa 
gheniya mundo jhojhoha angalokejhe kilebhe. 



Akalome 10:9,10 Anda nnyeketile kwa nnomo gwino 
kubhehe Yecho ndi Bhambo na kunyeketela kuhumii 

kumwojho gwino kubhehe Chapanga akayokiche kuhumii 
kubhawile, ndi nang'ombokoka. Kwa nhwalo kwa mwojho 

mundo ujheketila, Chapanga amalangila jwamaha palonge 
jhake, na jwenio pajheketila kihobholelo kwa 

nnomo gwake ughombokoka. 

Yohane 3:16,17 Kwa nhwalo Chapanga akapahile hake 
bhando bha pannema, ade ajhakummoha Mwana jwa 

kanjika, kila mundo jwanyeketela akotoka kuhobha, nambo 
abhaha na ughome gwa machiko ghoha ghangapeta. 
Nhwalo Chapanga akantumite ndeka Mwana mundo 
pannema pano kwahadabula bhando, nambo nnema 

aughombole kwa kupete jwenio.



1 Yohane 5:11-13 Na malobhe gheniya ndi ghanga, 
Chapanga atupii ughome gwa machiko ghoha 

ghangapeta, na ghome gwenio ubhii nkate jha Mwana. 
Mundo jhojhoha jwabhinako Mwana gwa Chapanga abhii 

na ghome gweno, jwangabhehe na Mwana gwa 
Chapanga akwetijhe ghome. Ninnyandikila mangota 
ilebhe henge bhumunnyeketile liina lya Mwana gwa 
Chapanga, umanye kubhehe mmi na ughome gwa 

machiko ghoha ghangapeta. 

